
	                 01/9-1/17148-2025

	1․Գեղարքունիքի մարզի Ճամբարակ համայնքի 3-րդ մանկապարտեզի մասնաշենքի հիմնանորոգման լրացուցիչ աշխատանքների (տարածքի բարեկարգման աշխատանքներ) համար ՀՀ պետական բյուջեից տրամադրվող սուբվենցիայի չափաբաժինը նախատեսվել է ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 1 հավելվածով հաստատված կարգի (այսուհետ՝ Կարգ) համաձայն «Նախադպրոցական հաստատությունների կառուցում, վերակառուցում/նորոգում» ծրագրի համար սահմանված ՀՀ պետական բյուջեից տրամադրվող սուբվենցիայի չափաբաժնի չափով:
Հիշյալ բարեկարգման աշխատանքները չեն նախագծվել/ընդգրկվել վերը նշված մանկապարտեզի հիմնանորոգման աշխատանքների նախագծում, այլ դիտարկվել են որպես առանձին ծրագիր և նախահաշվային փաստաթղթերը ձեռք են բերվել առանձին ընթացակարգով։ ՀՀ կառավարության 19.03.2015թ. N  596-Ն որոշման (այսուհետ՝ Որոշում) N 4 հավելվածի N 1 ցանկի «III. Բարեկարգման աշխատանքները» գլխի համաձայն այդ աշխատանքները դիտարկվում են որպես ցածր ռիսկայնության աստիճանի (I կատեգորիայի) դասակարգում ունեցող օբյեկտ (շինարարական աշխատանք), այսինքն այն հանդիսանում է ընթացիկ աշխատանք:
Հաշվի առնելով, որ Կարգի համաձայն համայնքների տնտեսական և սոցիալական ենթակառուցվածքների սուբվենցիոն ծրագրերում ընդգրկվում են կապիտալ բնույթի աշխատանքները, առաջարկում ենք նախագծից հանել մանկապարտեզի շենքի հիմնանորոգման լրացուցիչ աշխատանքները (տարածքի բարեկարգման աշխատանքներ), որը չի կարող հանդիսանալ նախագծի կարգավորման առարկա:

2. Արմավիրի մարզի Մեծամոր համայնքի Մեծամոր քաղաքի 1-ին թաղամասի 40 շենքի 830քմ մակերեսով տանիքի վերանորոգման աշխատանքների համար ՀՀ պետական բյուջեից տրամադրվող սուբվենցիայի չափաբաժինը նախատեսվել է Կարգի համաձայն «Բազմաբնակարան շենքերի ընդհանուր բաժնային սեփականության գույքի նորոգում, այդ թվում՝ էներգախնայող միջոցառումների» ծրագրի համար սահմանված ՀՀ պետական բյուջեից տրամադրվող սուբվենցիայի չափաբաժնի չափով:
Նշված վերանորոգման աշխատանքները Որոշման N 4 հավելվածի N 1 ցանկի «II. Ընթացիկ, միջին նորոգման, ընթացիկ պահպանման և ներքին հարդարման աշխատանքները» գլխի համաձայն դիտարկվում է որպես ցածր ռիսկայնության աստիճանի (I կատեգորիայի) դասակարգում ունեցող օբյեկտ (շինարարական աշխատանք), այսինքն այն հանդիսանում է ընթացիկ աշխատանք:
Հաշվի առնելով, որ Կարգի համաձայն համայնքների տնտեսական և սոցիալական ենթակառուցվածքների սուբվենցիոն ծրագրերում ընդգրկվում են կապիտալ բնույթի աշխատանքները, առաջարկում ենք նախագծից հանել շենքի 830քմ մակերեսով տանիքի վերանորոգման աշխատանքները, որը չի կարող հանդիսանալ նախագծի կարգավորման առարկա:


[bookmark: _GoBack]3. Լոռու մարզի Վանաձոր համայնքի Տարոն 2 և 4 թաղամասերի փողոցների հիմնանորոգման աշխատանքների ֆինանսական գնահատականի հաշվարկում ներկայացված նախագծի պատրաստման, ծախսերի գնահատման ծառայությունների ձեռքբերման համար նախատեսված է 3.3 մլն դրամ, որից հաշվարկվել է ՀՀ պետական բյուջեից տրամադրվող սուբվենցիայի չափաբաժինը/տոկոսը:
Հաշվի առնելով, որ նշված ծառայությունների ձեռքբերման պայմանագրով 3.3 մլն դրամը նախատեսված է Վանաձոր համայնքի Տարոն 2, Տարոն 3, Տարոն 4 թաղամասերի փողոցների հիմնանորոգման աշխատանքների նախագծի պատրաստման, ծախսերի գնահատման ծառայությունների ձեռքբերման համար, առաջարկում ենք նվազեցնել նշված ծառայությունների ձեռքբերման արժեքը (Տարոն 3-ին բաժին ընկնող համամասնությամբ), որից հետո հաշվարկել տրամադրվող սուբվենցիայի չափը:
4.  1212 ծրագրի 12007 միջոցառման շրջանակներում առաջարկվող վերաբաշխումը կհանգեցնի ինն ամսվա ճշտված չափաքանակի գերազանցմանը, քանի որ ՀՀ կառավարության ներքո ինն ամսվա ճշտված չափաքանակը 30.07.2025թ. դրությամբ կազմում է 560,651.7 հազ. դրամ՝ նախագծով նվազեցվող 2,117,745.2 հազ. դրամի փոխարեն:
	ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 2 հավելվածով հաստատված կարգի (այսուհետ՝ Կարգ) աղյուսակով նախատեսված՝ «Նախադպրոցական հաստատությունների կառուցում, վերակառուցում /նորոգում, ինչպես նաև համապատասխան գույքի և կահավորանքի ձեռքբերում» ոլորտով նախատեսվում է նաև մանկապարտեզի բակի և հարակից տարածքի բարեկարգման աշխատանքներ։ Գեղարքունիքի մարզի Ճամբարակ համայնքի 3-րդ մանկապարտեզի տարածքի բարեկարգման լրացուցիչ աշխատանքներն իրականացվել են կարգի դրույթներին, ինչպես նաև ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 2-րդ ենթակետի պահանջներին համապատասխան։







 Չի ընդունվել։
 Սույն նախագծով նախատեսվում է համաֆինանսավորել այն սուբվենցիոն ծրագրերը, որոնք քննարկվել և հաստատվել են ՀՀ  վարչապետի 2019 թվականի մարտի 19-ի թիվ 278-Ա որոշմամբ ստեղծված  հանձնաժողովի կողմից և ըստ այդմ  պետության կողմից պարտավորվածություն է ձևավորվել հաստատված ծրագրերը ՀՀ տարեկան պետական բյուջեներից համաֆինանսավորելու մասով։ Ուստի հանձնաժողովի կողմից հավանության արժանացած ծրագրերի համաֆինանսավորման հարցը հանելու վերաբերյալ առաջարկությունն անհասկանալի է։ Դրա հետ մեկտեղ,  հարկ է նշել , որ հանձնաժողովի նիսստերի ընթացում քննարկվում են ծրագրերի նաև նախագծային լուծումները, դրանց կարևորությունները և այլն և հաստատվում են սուբվենցիոն ծրագրերի ընդհանուր արժեքով և ՀՀ պետական բյուջեի ու համայնքային բյուջեի հստակ չափաբաժիններով։

Ընդունվել է։ Նախագծում կատարվել են փոփոխություններ՝  Տարոն 3-ին բաժին ընկնող համամասնությամբ նվազեցվել է նշված ծառայությունների ձեռքբերման արժեքը։ 






 


Ընդունվել է։ Նախագծում կատարվել են փոփոխություններ։



